
	Kəllə sinirləri – nervi craniales, beynin əsas səthindən beyin kötüyündən xaricə çıxırlar. Daha doğrusu, bu sinirlərdən bəziləri (hərəki sinirlər) xaric olduqları halda, digər sinirlər (hissi sinirlər) isə daxil olurlar. İnsanda kəllə sinirlərinin miqdarı 12 cütdür. Kəllə sinirləri rum rəqəmləriylə işarələnir və hər birinin xüsusi adı vardır. Funksional baxımdan kəllə sinirlərindən I, II, VIII cüt sinirlər hissi, III, IV, VI, XI, XII cüt sinirlər hərəki, V, VII, IX, X xüt sinirlər isə qarışıq sinirlərdir. Bundan başqa III, V, VII, IX və X cüt kəllə sinirlərinin tərkibində parasimpatik liflər də vardır. Kəllə sinirlərindən qoxu və görmə sinirləri ön beyin qovuğundan inkişaf edir. Bu zaman I cüt kəllə siniri uc beyindən, II cüt isə ara beyindən differensiasiya edir.
I – qoxu sinirləri – nn.olfactorii
II – görmə siniri - n. opticus
III – gözün hərəki siniri – n.oculomatorius 
IV – blok siniri – n.trochlearis
V – üçlü sinir-n.trigeminus

VII – üz siniri-n.facialis
VIII – dəhliz-ilbiz siniri-n.vestibulocochlearis
IX – dil – udlaq siniri-n.glossopharungeus
X – azan siniri-n.vagus
XI - əlavə sinir-n.accessorius
XII – dilaltı sinir-n.hypoglossus 	Görmə siniri  (lat. nervus opticus) kəllə sinirlərindən II cütüdür. Duyğu üzvü siniridir, görmə qovuqcuğu sağından inkişaf edir; hissi sinir olduğu üçün iki növ nüvəyə malikdir. Başlanğıc nüvəsini göz almasının tor qişasında olan qanqlioz hüceyrələr təşkil edir. Uz nüvəsi üç ədəddir: bunlardan biri görmə qabarı balışında (lat. pulvinar) digəri (lat. nucleus corporis geniculati lateralis) bayır dizəbənzər cisimdə və üçüncü (lat. stratum griseum colliculi superioris) orta beyin qapağının (dördtəpənin) yuxarı təpəciyində yerləşir.Görmə siniri silindir şəklində olub görmə sinirləri çarpazından (lat. chiasma opticum) başlayır və görmə siniri kanalından göz yuvasına daxil olur; burada bir az önə doğru gedir və göz almasına çatdıqdan sonra onun dal qütbündən 4mm içəri tərəfə tor qişaya daxil olur və orada olan qanqlioz hüceyrələrdə qurtarır. Görmə siniri həqiqətdə tor qişanın qanqlioz hüceyrələrinin mərkəzi çıxıntılarından təşkil olunmuşdur. Görmə siniri görmə reseptorlarının qəbul etdikləri qıcıqları beyinə daşıyır.

